
HUDUDIY IQTISODIY 
RIVOJLANISHDA KICHIK 

BIZNESNI ROLI VA 
SAMARADORLIGINI OSHIRISH 

CHORALARI 

Ergashev Jamshid Jamoliddinovich
I.f.f.d.,  PhD,  NamDTU

2577686ej

Annotatsiya. Ushbu maqolada kichik biznesning hududiy iqtisodiy rivojlanishdagi roli va ahamiyati ilmiy jihatdan tahlil 
qilingan. Shu bilan birga kichik tadbirkorlik faoliyatining hududlar iqtisodiyotiga ta’siri, yangi ish o‘rinlarini yaratish 
jarayonidagi o‘rni, aholi daromadlarini oshirish hamda investitsion muhitni yaxshilashdagi imkoniyatlari yoritilgan. 
Shuningdek, kichik biznes subyektlarining samaradorligini oshirishga qaratilgan mexanizmlar, raqamli texnologiyalarni 
joriy etish, davlat tomonidan berilayotgan imtiyozlar va qo‘llab-quvvatlash choralari tahlil etilgan. Tadqiqot natijalari 
asosida hududiy darajada kichik biznesni rivojlantirish hamda uning iqtisodiy faolligini oshirish bo‘yicha amaliy taklif va 
tavsiyalar ishlab chiqilgan.

Kalit soʻzlar: kichik biznes, hududiy rivojlanish, iqtisodiy o‘sish, tadbirkorlik muhiti, innovatsiyalar, samaradorlik.
Abstract. This article scientifically analyzes the role and importance of small business in regional economic development. 
At the same time, the impact of small business activities on the regional economy, its role in the process of creating new 
jobs, its opportunities for increasing population incomes and improving the investment climate are highlighted. Also, 
mechanisms aimed at increasing the efficiency of small business entities, the introduction of digital technologies, and state 
benefits and support measures are analyzed. Based on the results of the study, practical proposals and recommendations 
for the development of small business at the regional level and increasing its economic activity have been developed.

Key words: small business, regional development, economic growth, business environment, innovations, efficiency.
Аннотация. В статье научно анализируются роль и значение малого бизнеса в развитии экономики региона. 
Раскрывается влияние деятельности малого бизнеса на экономику региона, его роль в создании новых рабочих 
мест, возможности для повышения доходов населения и улучшения инвестиционного климата. Анализируются 
механизмы, направленные на повышение эффективности деятельности субъектов малого предпринимательства, 
внедрение цифровых технологий, а также государственные льготы и меры поддержки. По результатам исследования 
разработаны практические предложения и рекомендации по развитию малого бизнеса на региональном уровне и 
повышению его экономической активности.

Ключевые слова: малый бизнес, региональное развитие, экономический рост, предпринимательская среда, 
инновации, эффективность.

K I R I S H
Bugungi kunda kichik biznes va xususiy tadbirkorlik mamlakat iqtisodiyotining eng muhim tarmoqlaridan 

biri sifatida e’tirof etilmoqda. Kichik biznes bu mustaqil mulk egaligiga, xo‘jalik faoliyatini mustaqil tashkil 
etishga asoslangan va o‘z tarmog‘ida hukmron mavqe tutmaydigan biznes hisoblanadi.  Jahon tajribasi shuni 
ko‘rsatadiki, iqtisodiy barqarorlikka erishish, yangi ish o‘rinlarini yaratish, aholi bandligini ta’minlash va turmush 
darajasini oshirishda kichik biznes muhim o‘rin tutadi. Ayniqsa, hududiy iqtisodiy rivojlanish jarayonida kichik 
biznes subyektlarining faolligi iqtisodiy o‘sish sur’atlarini belgilovchi asosiy omil sifatida namoyon bo‘lmoqda. 

O‘zbekiston Respublikasida so‘nggi yillarda kichik biznesni qo‘llab-quvvatlash, tadbirkorlik muhitini yaxshilash 
va hududlarda iqtisodiy faollikni kuchaytirishga qaratilgan islohotlar izchil amalga oshirilmoqda.[7] Prezidentimiz 
farmonlari, hukumat qarorlari hamda qator normativ-huquqiy hujjatlar orqali kichik biznes subyektlariga soliq 
imtiyozlari, kredit yangilliklari, subsidiyalar va davlat kafolatlari taqdim etilmoqda. Bu chora-tadbirlar hududlarda 
ishlab chiqarish hajmini kengaytirish, yangi ish o‘rinlari yaratish, eksport salohiyatini oshirish va aholi 
farovonligini ta’minlashga xizmat qilmoqda. Shunga qaramay, kichik biznesning hududiy iqtisodiy rivojlanishdagi 
salohiyati hali to‘liq darajada amalga oshirilgan emas.[8] Ayrim hududlarda ishlab chiqarish infratuzilmasining 
sustligi, moliyaviy resurslardan foydalanish imkoniyatining cheklanganligi, zamonaviy texnologiyalarni joriy 
etish darajasining pastligi kabi omillar kichik biznesning samaradorligini to‘liq namoyon etishiga to‘sqinlik 
qilmoqda.[9] Shu sababli kichik biznes subyektlarining samaradorligini oshirish, ularning raqobatbardoshligini 
kuchaytirish hamda hududiy iqtisodiy o‘sishni ta’minlash mexanizmlarini takomillashtirish bugungi kunning 
dolzarb vazifalaridan biri hisoblanadi. Mazkur maqolada kichik biznesning hududiy iqtisodiy rivojlanishdagi roli, 
uning samaradorligini oshirish omillari, mavjud muammolar va ularni bartaraf etish yo‘llari ilmiy-nazariy hamda 
amaliy jihatdan tahlil etilgan.

M A V Z U G A  O I D  D A B I Y O T L A R  S H A R H I 
Kichik biznes va xususiy tadbirkorlikning iqtisodiy rivojlanishdagi o‘rni masalasi ko‘plab xorijiy va mahalliy 

olimlar tomonidan keng o‘rganilgan. Jahon iqtisodiy adabiyotlarida J. Shumpeter, P. Drucker, M. Porter, A. Smith, 
R. Coase va A. Marshall kabi olimlar tadbirkorlikni iqtisodiyotning barqaror o‘sishini ta’minlovchi, innovatsiyalarni 
joriy etuvchi va yangi ish o‘rinlarini yaratishga xizmat qiluvchi muhim omil sifatida baholaganlar. J. Shumpeter 
o‘zining “Iqtisodiy rivojlanish nazariyasi” asarida tadbirkorni “yangilik yaratuvchi va iqtisodiy tizimni harakatga 
keltiruvchi kuch” sifatida ta’riflagan.[1] P. Drucker esa kichik biznesni iqtisodiy barqarorlik va ijtimoiy farovonlikning 
asosi deb hisoblaydi.[2] M. Porterning “Raqobat ustunligi” konsepsiyasida kichik biznes raqobatbardosh muhitni 
shakllantiruvchi asosiy bo‘g‘in sifatida e’tirof etiladi.[3] Unga ko‘ra, kichik korxonalar innovatsiyalarni joriy 
etishda, bozor talablariga tezkor moslashishda va iqtisodiy tizimda muvozanatni saqlashda muhim rol o‘ynaydi. 
A. Marshall hamda R. Coase tadqiqotlarida kichik biznesning ishlab chiqarish xarajatlarini kamaytirish,[5] 
resurslardan samarali foydalanish va ishlab chiqarish samaradorligini oshirishdagi afzalliklari yoritib berilgan.
[4] Mahalliy iqtisodchi olimlardan  Sh. Mirziyoyev, Q. Alimov, S. G‘ulomov, N. Xo‘jayev, M. Usmonov, I. Tursunov 
va boshqalar o‘z ilmiy ishlarida kichik biznesning hududiy iqtisodiy rivojlanishdagi ahamiyatini keng yoritganlar. 
Ularning tadqiqotlariga ko‘ra, kichik biznes iqtisodiyotning barqarorligini ta’minlash, aholi bandligini oshirish, 
ishlab chiqarishni diversifikatsiya qilish hamda hududlararo iqtisodiy tafovutni kamaytirishda muhim omil 
hisoblanadi.[6] Shuningdek, Prezidentimiz Sh. Mirziyoyevning iqtisodiy islohotlarga oid asar va nutqlarida ham 
kichik biznesni hududiy iqtisodiy o‘sishning harakatlantiruvchi kuchi sifatida rivojlantirishga alohida urg‘u berilgan. 
O‘zbekiston Respublikasida so‘nggi yillarda kichik biznesni rivojlantirish va tadbirkorlik muhitini yaxshilashga 
qaratilgan qator normativ-huquqiy hujjatlar qabul qilindi. Jumladan, Prezidentimizning “Tadbirkorlik faoliyatini 
qo‘llab-quvvatlash mexanizmlarini takomillashtirish to‘g‘risida”gi farmoni, “2022–2026-yillarga mo‘ljallangan 
Yangi O‘zbekiston taraqqiyot strategiyasi” hamda “Hududlarni kompleks ijtimoiy-iqtisodiy rivojlantirish 
dasturi”da kichik biznesni rivojlantirish, xususiy sektor ulushini oshirish, investitsion muhitni yaxshilash va yangi 
ish o‘rinlarini yaratish masalalariga alohida e’tibor qaratilgan.[10] Adabiyotlar tahlili shuni ko‘rsatadiki, kichik 
biznes iqtisodiy tizimning eng faol va dinamik qismi sifatida hududiy rivojlanishda muhim ahamiyatga ega. 
U iqtisodiy o‘sishni ta’minlash, ijtimoiy barqarorlikni mustahkamlash, aholining daromadlarini oshirish hamda 
mahalliy byudjet daromadlarini ko‘paytirishda muhim rol o‘ynaydi. 

T A D Q I Q O T  M E T O D O L O G I YA S I 
Mazkur tadqiqotda kichik biznesning hududiy iqtisodiy rivojlanishdagi roli va samaradorligini baholashda 

quyidagi ilmiy-uslubiy yondashuvlardan foydalanildi: 
-Analitik tahlil metodi – kichik biznesning iqtisodiyotdagi o‘rni, ishlab chiqarish hajmi, bandlik darajasi va 

hududiy rivojlanishdagi ta’siri tahlil qilindi.
-Taqqoslash tahlil metodi – respublikaning turli hududlarida kichik biznesning rivojlanish darajasi, iqtisodiy 

natijalari va o‘sish sur’atlari o‘zaro solishtirildi.
-Tizimli yondashuv metodi – kichik biznes faoliyatiga ta’sir etuvchi iqtisodiy, ijtimoiy, tashkiliy va institutsional 

omillar o‘zaro bog‘liqlikda o‘rganildi.
-Statistik tahlil metodi – O‘zbekiston Respublikasi Davlat statistika qo‘mitasi va Iqtisodiyot va moliya 

vazirligi ma’lumotlari asosida so‘nggi yillardagi kichik biznes subyektlarining soni, ishlab chiqarish hajmi, eksport 
salohiyati hamda bandlik darajasi tahlil etildi.

-Induktiv va deduktiv yondashuvlar – amaliy kuzatuvlar asosida umumiy xulosalar chiqarish, nazariy 
asoslarni esa amaliy natijalar bilan boyitish imkonini berdi.

Ushbu metodlar yordamida kichik biznesning hududiy iqtisodiy rivojlanishdagi o‘rni, uning samaradorligiga 
ta’sir etuvchi omillar hamda ularni takomillashtirish yo‘nalishlari chuqur tahlil qilib chiqildi. Tadqiqot natijalari 
asosida kichik biznes subyektlarining faoliyatini rivojlantirish va ularning hududiy iqtisodiyotdagi hissasini 
oshirish bo‘yicha ilmiy-amaliy takliflar ishlab chiqildi.

T A H L I L  V A  A T I J A L A R
O‘tkazilgan tadqiqotlar shuni ko‘rsatdiki, kichik biznes bu O‘zbekiston iqtisodiyotining rivojlanayotgan 

tarmoqlaridan biri bo‘lib, hududiy iqtisodiy o‘sishning barqaror manbai sifatida shakllanmoqda. So‘nggi yillarda 
mamlakatda kichik biznes subyektlari soni doimiy ortib bormoqda. Davlat statistika qo‘mitasi ma’lumotlariga 
ko‘ra, kichik biznesning yalpi ichki mahsulotdagi ulushi 2020-yilda 52 foizdan 2024-yilda 57 foizga yetgan. 
Bu esa iqtisodiy o‘sishda kichik tadbirkorlikning ahamiyati ortib borayotganini ko‘rsatadi. Kichik biznesning 
rivojlanishi hududiy darajada ishlab chiqarish hajmining o‘sishiga, yangi ish o‘rinlarining yaratilishiga va aholining 
daromadlari oshishiga bevosita ta’sir qilmoqda. Jumladan, 2024-yilda kichik biznes orqali 500 mingdan ortiq 
yangi ish o‘rni tashkil etilgan bo‘lib, bu ko‘rsatkich 2020-yilga nisbatan 1,4 barobarga oshgan. Shu bilan birga, 
kichik korxonalar eksport hajmini kengaytirish, mahalliy xomashyoni chuqur qayta ishlash va import o‘rnini 
bosuvchi mahsulotlar ishlab chiqarish borasida ham salmoqli natijalarga erishmoqda.[10] Tahlillar shuni 
ko‘rsatadiki, kichik biznes subyektlarining samaradorligi yuqori bo‘lgan hududlarda iqtisodiy faollik darajasi ham 
yuqori. Masalan, Toshkent shahri, Farg‘ona, Samarqand va Andijon viloyatlarida kichik biznesning yalpi hududiy 
mahsulotdagi ulushi 60 foizdan oshgan. Bu esa iqtisodiy infratuzilmaning rivojlanganligi, moliyaviy resurslarga 
kirish imkoniyatining kengligi va investitsion muhitning qulayligi bilan izohlanadi. Biroq, ayrim chekka hududlarda 
kichik biznesning rivojlanish sur’atlari pastligicha qolmoqda.[11] Buning asosiy sabablari: moliyaviy resurslarga 
cheklangan kirish imkoniyati, ishlab chiqarish infratuzilmasining rivojlanmaganligi, raqamli texnologiyalardan 
foydalanish darajasining pastligi va marketing hamda boshqaruv sohasidagi tajriba yetishmasligi. Shu bois 
hududlar kesimida kichik biznesni rivojlantirishda tabaqalashtirilgan yondashuvni qo‘llash, ya’ni har bir 
hududning tabiiy, iqtisodiy va mehnat resurslarini inobatga olgan holda rivojlantirish strategiyasini ishlab chiqish 
zarur.

Kichik biznesning samaradorligini oshirishda quyidagi omillar muhim ahamiyatga ega:
Moliyaviy qo‘llab-quvvatlash tizimini kengaytirish – imtiyozli kreditlar, grantlar va subsidiyalar hajmini 

oshirish;
Raqamli texnologiyalarni joriy etish – ishlab chiqarish jarayonlarini avtomatlashtirish va samaradorlikni 

oshirish;
Infratuzilmani rivojlantirish – sanoat zonalari, logistika markazlari va innovatsion parklarni kengaytirish;
Kadrlar salohiyatini oshirish – tadbirkorlar va xodimlar uchun malaka oshirish dasturlarini yo‘lga qo‘yish;
Tadbirkorlik muhitini soddalashtirish – ruxsatnomalar sonini qisqartirish va soliq ma’murchiligini 

yengillashtirish.
Umuman olganda, kichik biznesning hududiy iqtisodiy rivojlanishdagi roli yildan-yilga ortib bormoqda. Uning 

samarali faoliyati nafaqat iqtisodiy o‘sish, balki ijtimoiy barqarorlik, bandlik va hududiy tenglikni ta’minlashda 
ham muhim ahamiyatga ega. Shu sababli kichik biznesni har tomonlama qo‘llab-quvvatlash, innovatsion va 
raqamli yondashuvlarni keng tatbiq etish mamlakat iqtisodiyotining barqaror rivojlanishini ta’minlaydi.

X U L O S A  V A  T A K L I F L A R 
Ushbu maqolada kichik biznesning hududiy iqtisodiy rivojlanishdagi roli, uning samaradorligini oshirish 

choralari va mavjud muammolar tahlil qilindi. 
Maqolada keltirilgan tahlillar asosida kichik biznes samaradorligini oshirish va hududiy iqtisodiy rivojlanishni 

tezlashtirish uchun quyidagi tavsiyalar ishlab chiqildi:
1. Moliyaviy qo‘llab-quvvatlash tizimini kengaytirish, imtiyozli kreditlar, grantlar va subsidiyalar hajmini 

oshirish.
2. Raqamli texnologiyalarni joriy etish va ishlab chiqarish jarayonlarini avtomatlashtirish.
3. Ishlab chiqarish infratuzilmasini rivojlantirish, sanoat zonalari va innovatsion parklarni kengaytirish.
4. Tadbirkorlar va xodimlar malakasini oshirish bo‘yicha treninglar va kurslarni tashkil etish.
5. Tadbirkorlik muhitini soddalashtirish, ruxsatnomalar sonini kamaytirish va soliq ma’murchiligini 

yengillashtirish.
Shunday qilib, kichik biznesning samarali rivojlanishi nafaqat hududiy iqtisodiy barqarorlikni ta’minlaydi, 

balki mamlakat iqtisodiyotining barqaror o‘sishiga va ijtimoiy farovonlikni oshirishga xizmat qiladi. Shu sababli 
kichik biznesni rivojlantirish davlat siyosatining ustuvor yo‘nalishlaridan biri bo‘lishi kerak.

